
THE VISIT OF THE MALAYSIAN DELEGATION
On October 9, 2025, a seminar on the topic of “Turkmen-Malaysian Bi

lateral Relations” was held at the Institute of International Relations of the 
MFA of Turkmenistan. The session was conducted by His Excellency Da
tuk Seri Shamsul Iskandar Mohd Akin, Head of Delegation, Senior Political 
Secretary to Prime Minister of Malaysia.

During the seminar, His Excellency Datuk Seri Shamsul Iskandar 
Mohd Akin told the students in detail about the key aspects of the Turkmen-

Malaysian bilateral relations. The relations have been strengthened through 
cooperation in the field of oil and gas industry, which is a cornerstone for 
both countries. For almost 30 years, Malaysian company PETRONAS has 
been actively involved in hydrocarbon production projects in Turkmenistan. 

Following the seminar, a tour of the Institute was organized for the 
guests. During the tour, they visited the Museum of the History of Turk

men Diplomacy, the UNESCO Club “Culture of Peace”, the editorial office 
of the electronic newspaper “The Voice of Young Diplomat”, the Institute's 
training studio, as well as the German Language Library and the Turkish 
Language Library functioning at the Institute. The tour made a great imp
ression on the guests.

“TURKMENISTAN–UZBEKISTAN: NEW PROSPECTS 
FOR STRATEGIC PARTNERSHIP” – ROUND TABLE 

MEETING
On October 9, 2025, a round table meeting titled “Turkmenistan–Uz

bekistan: New Prospects for Strategic Partnership” was held at the Insti
tute of International Relations of the MFA of Turkmenistan. The event 
brought together experts from the Scientific Center for Strategic Studies, 
representatives of the International Institute for Central Asian Studies 
(IICAS) from the Republic of Uzbekistan, as well as professors and inst
ructors from the Institute who work in this area.

The Uzbek delegation included Deputy Advisor to the President of the 
Republic of Uzbekistan on Foreign Policy Issues and Director of the Inter
national Institute for Central Asian Studies (IICAS), Mr.Javlon Vakhabov, 
Ambassador Extraordinary and Plenipotentiary of the Republic of Uzbe

kistan to Turkmenistan, Mr.Ravshanbek Alimov, Head of Department at 
the International Institute for Central Asian Studies, Mr.Daniyar Kurba
nov, Researcher Sultanbek Satmuratov, and Specialist at the Embassy of 
the  Republic of Uzbekistan in Turkmenistan, Mr. Jasur Ashurov.

Following the round table meeting, a bilateral meeting was held bet

ween the delegation led by Mr. Javlon Vakhabov, Deputy Advisor to the 
President of Uzbekistan and Director of the International Institute of Cent

ral Asia, and Ms. Gulshat Yusupova, Rector of the Institute of Internatio
nal Relations of the MFA of Turkmenistan.

1-nji oktýabrda hormatly Prezidentimiz 
Serdar Berdimuhamedow Hytaý Halk Res
pub­li­ka­sy­nyň Baş­ly­gy Si Szin­pi­ne, Döw­let 

Ge­ňe­şi­niň Prem­ýe­ri Li Sýa­na, şeý­le hem 
ýur­duň dost­luk­ly hal­ky­na Hy­taý Halk Res­
pub­li­ka­sy­nyň jar edi­len gü­ni my­na­sy­bet­li 

tüýs ýü­rek­den gut­lag­la­ry­ny, iň go­wy ar­zuw­
laryny iberdi.

***
1-nji oktýabrda türk­men hal­ky­nyň  

Mil­li Li­de­ri, Türk­me­nis­ta­nyň Halk  
Mas­la­ha­ty­nyň Baş­ly­gy Gur­ban­gu­ly  
Berdimuhamedow täzeçil tehnologiýa
lar esa­syn­da bi­na edi­len Ar­ka­dag şä­he­ri­
ne iş sa­pa­ry­ny ama­la aşyr­dy. Gah­ry­man  
Ar­ka­da­gy­myz bu ýer­de şä­he­riň çäk­le­rin­de 
gu­rul­ma­gy hem-de döw­re­bap­laş­dy­ryl­ma­gy 
me­ýil­leş­di­ril­ýän des­ga­la­ryň şe­kil tas­la­ma­la­ry 
bi­len ta­nyş­dy.

***
1-nji oktýabrda Türk­me­nis­ta­nyň  

Pre­zi­den­ti, ýur­du­my­zyň Ýa­rag­ly Güýç­le­ri­
niň Be­lent Ser­ker­de­ba­şy­sy go­şun ge­ne­ra­ly 
Ser­dar Ber­di­mu­ha­me­dow Döw­let howp­suz­
lyk ge­ňe­şi­niň no­bat­da­ky mej­li­si­ni ge­çir­di. 
Onuň gün ter­ti­bi­ne har­by we hu­kuk go­raý­
jy eda­ra­lar­da şu ýy­lyň do­kuz aýyn­da al­nyp 
bar­lan iş­le­riň ne­ti­je­le­ri gi­ri­zil­di. Şeý­le hem 
Ga­raş­syz döw­le­ti­miz­de howp­suz­ly­gy we 
aba­dan­çy­ly­gy üp­jün et­mä­ge, bu dü­züm­le­riň 
maddy-enjamlaýyn binýadyny pugtalandyr
ma­ga, ola­ryň işi­ni has-da kä­mil­leş­dir­mä­ge 
de­giş­li me­se­le­le­riň bir­nä­çe­si ara al­nyp mas­
la­hat­la­şyl­dy.

***
2-nji oktýabrda hormatly  

Prezidentimiz Serdar Berdimuhamedow 
paý­tag­ty­myz bo­ýun­ça iş sa­pa­ry­ny ama­
la aşy­ryp, Aş­ga­bat şä­he­rin­de we ýur­du­

my­zyň we­la­ýat­la­ryn­da gu­rul­ma­gy me­
ýil­leş­di­ril­ýän sag­ly­gy go­ra­ýyş mak­sat­ly 
des­ga­la­ryň şe­kil tas­la­ma­la­ry bi­len ta­
nyş­dy, şeý­le hem iş mas­la­ha­ty­ny ge­çir­di.

***
3-nji oktýabrda hormatly Prezidentimiz 

Serdar Berdimuhamedow Germaniýa Fe
de­ra­tiw Res­pub­li­ka­sy­nyň Fe­de­ral Pre­zi­
den­ti Frank-Wal­ter Ştaýn­ma­ýe­re, Fe­de­ral 
Kans­le­ri Frid­rih Mer­se we ýur­duň äh­li hal­
ky­na Ger­man bi­te­wü­li­gi­niň gü­ni my­na­sy­
bet­li tüýs ýü­rek­den gut­lag­la­ry­ny, iň go­wy 
arzuwlaryny iberdi.

***
3-nji oktýabrda hormatly Prezidentimiz 

Serdar Berdimuhamedow sanly ulgam ar
ka­ly Mi­nistr­ler Ka­bi­ne­ti­niň mej­li­si­ni ge­çir­
di. On­da şu ýy­lyň do­kuz aýyn­da ýur­du­myz­
da al­nyp bar­lan iş­le­riň jem­le­ri jem­le­nil­di.

***
5-nji oktýabrda hormatly Prezidentimiz 

Serdar Berdimuhamedow Täjigistan Res
pub­li­ka­sy­nyň Pre­zi­den­ti Emo­ma­li Rah­mo­
na dog­lan gü­ni my­na­sy­bet­li mä­hir­li gut­lag­
la­ry­ny we iň go­wy ar­zuw­la­ry­ny iber­di.

***
7-nji oktýabrda hormatly  

Prezidentimiz Serdar Berdimuhamedow 
Rus­si­ýa Fe­de­ra­si­ýa­sy­nyň Pre­zi­den­ti 
Wla­di­mir Pu­ti­ne dog­lan gü­ni my­na­sy­
bet­li tüýs ýü­rek­den gut­lag­la­ry­ny we iň 
gowy arzuwlaryny iberdi.

Hepdäniň möhüm 
wakalary

Hor­mat­ly Azer­baý­jan Res­pub­li­ka­sy­nyň
Prezidenti jenap Ilham Geýdar ogly Aliýew!
Hor­mat­ly döw­let we hö­kü­met Baş­tu­tan­la­ry!

Hor­mat­ly sam­mi­te gat­na­şy­jy­lar!
Ilki bilen, men Azerbaýjan Respublika

sy­nyň Pre­zi­den­ti, hor­mat­ly do­ga­nym Il­ham 
Geý­dar og­ly Ali­ýe­we Tür­ki Döw­let­le­riň 
Gu­ra­ma­sy­nyň şu gün­ki ýo­ka­ry de­re­je­li du­
şu­şy­gy­na gat­naş­ma­ga ça­ky­ly­gy hem-de gör­
ke­zi­len myh­man­sö­ýer­lik üçin tüýs ýü­rek­den 
minnetdarlyk bildirýärin.

Tür­ki Döw­let­le­riň Gu­ra­ma­sy bi­ziň umu­my 
taryhymyza, medeniýetimize, ruhy mirasy
myza we dilimize esaslanýan dostlukly halk
la­ry­my­zyň hal­ka­ra gu­ra­ma­sy bo­lup dur­ýar. 
Gu­ra­ma­nyň baş mak­sa­dy tür­ki döw­let­le­riň 
arasynda agzybirligi, dost-doganlygy pugta
landyrmaga, sebitleýin we halkara derejede 
bi­le­lik­dä­ki ta­gal­la­lar­dyr he­re­ket­le­ri ut­gaş­dyr­

ma­ga gö­nük­di­ri­len­dir. Hä­zir­ki gün­de dün­ýä 
jem­gy­ýet­çi­li­gi öz ösü­şi­niň örän çyl­şy­rym­
ly döw­rü­ni baş­dan ge­çir­ýär. Şeý­le ýag­daý­da 
döw­let­le­ri­mi­ziň hal­ka­ra gi­ňiş­lik­de ut­ga­şyk­ly 
hereket etmegi aýratyn ähmiýete eýedir. Bi
ziň öňü­miz­de du­ran esa­sy we­zi­pe­le­riň bi­ri 
hem halkara derejede parahatçylygy, durnuk
ly­ly­gy we yna­nyş­ma­gy ber­kit­mek­dir.

Pur­sat­dan peý­da­la­nyp, Bir­le­şen Mil­let­ler 
Gu­ra­ma­sy­nyň Baş As­samb­le­ýa­sy ta­ra­pyn­
dan Türk­me­nis­ta­nyň baş­lan­gy­jy esa­syn­da 
2025-nji ýy­lyň «Hal­ka­ra pa­ra­hat­çy­lyk we 
yna­nyş­mak ýy­ly» diý­lip yg­lan edi­len­di­gi­ni 
ýat­la­mak is­le­ýä­rin. Si­ziň hem­mä­ňi­zi bu şan­
ly se­ne we Türk­me­nis­ta­nyň Bi­ta­rap­ly­gy­nyň 
30 ýyl­ly­gy my­na­sy­bet­li şu ýy­lyň 12-nji de­
kab­ryn­da Aş­ga­bat şä­he­rin­de ge­çi­ril­jek hal­
kara foruma uly hormat bilen çagyrýaryn.

Hormatly doganlar!
Hor­mat­ly sam­mi­te gat­na­şy­jy­lar!

Biz he­mi­şe bir me­se­lä­ni aý­ra­tyn nyg­tap 
geç­ýä­ris: bi­ziň me­de­ni­ýe­ti­miz, di­li­miz we 
däp-dessurlarymyz birdir. Bu umumylyk ta
ry­hy ha­ky­ka­ta esas­lan­ýar. Bi­ziň ata-ba­ba­
la­ry­myz dün­ýä ta­ry­hyn­da uly yz gal­dy­ran 
döw­let­le­ri dö­ret­di­ler. Me­de­ni­ýe­tiň, söw­da­
nyň, do­lan­dy­ryş tej­ri­be­si­niň ösü­şi­ne ägirt uly 
go­şant goş­du­lar. Ola­ryň ara­syn­da oguz­la­ryň 
nes­lin­den ge­lip çy­kan türk­men­le­riň sy­ýa­sy 
mi­ra­sy hem mö­hüm äh­mi­ýe­te eýe­dir. Türk­
men hal­ky asyr­la­ryň do­wa­myn­da beý­le­ki do­
ganlyk halklar bilen birlikde uly taryhy ýoly 
geç­di. Ol di­ňe bir döw­let­li­lik ka­da­la­ry­ny we 
däp-des­sur­la­ry­ny ös­dür­mek bi­len çäk­len­män, 
eý­sem, tu­tuş Ýew­ra­zi­ýa gi­ňiş­li­gin­de öza­ra 
gat­na­şyk­la­ryň, me­de­ni alyş­ma­la­ryň ös­me­
gi­ne, dür­li söw­da ýol­la­ry­nyň dö­re­dil­me­gi­ne 
wa­jyp go­şant goş­dy. Şu­nuň bi­len bir­lik­de, bi­
ziň döw­let­le­ri­miz­de ýa­şa­ýan halk­la­ryň asyr­
la­ryň do­wa­myn­da bi­rek-bi­rek bi­len sy­ýa­sy, 
yk­dy­sa­dy, me­de­ni gat­na­şyk­la­ry sak­lan­dy­gy­
ny bel­le­mek ge­rek. Mu­nuň my­sa­ly hök­mün­
de Be­ýik Ýü­pek ýo­lu­ny gör­kez­mek bo­lar. 
Hy­taý­dan baş­lan­ýan bu ýo­luň esa­sy ugur­la­
ry do­gan­lyk ýurt­la­ry­my­zyň üs­tün­den ge­çip, 
Ýew­ro­pa döw­let­le­ri­niň çäk­le­ri­ne çen­li uzap­
dyr. Be­ýik Ýü­pek ýo­ly dür­li me­de­ni­ýet­le­ri, 
dün­ýä­ga­ra­ýyş­la­ry we yk­dy­sa­dy şert­le­ri öza­ra 
bir­leş­di­rip­dir. Azi­ýa, Ýa­kyn Gün­do­gar, Ýew­
ro­pa halk­la­ry­nyň ara­syn­da ylym-bi­li­miň, 
däp-des­sur­la­ryň, ru­hy gym­mat­lyk­la­ryň alyş-
ça­lyş edil­me­gi­ne müm­kin­çi­lik dö­re­dip­dir.

Hormatly doganlar!
Hormatly döwlet we hökümet  

Baş­tu­tan­la­ry!
Türk­me­nis­tan Tür­ki Döw­let­le­riň Gu­ra­ma­

sy­na gir­ýän ýurt­lar bi­len köp­ta­rap­la­ýyn we 
iki­ta­rap­la­ýyn hyz­mat­daş­ly­gy ös­dür­mä­ge uly 
äh­mi­ýet ber­ýär. Öza­ra bäh­bit­li gat­na­şyk­la­ry 
ber­kit­mek, ony ma­ny-maz­mun taý­dan baý­laş­
dyrmak ugrunda tutanýerli tagalla edýär. Bu 
gat­na­şyk­la­ryň bin­ýa­dy deň­hu­kuk­ly­ly­ga, bi­
rek-birege hormat goýmaga, strategik hyzmat
daş­ly­ga esas­lan­ýar. Türk­me­nis­tan şu­nuň ýa­ly 
asyl­ly we uzak möh­let­le­ýin mak­sat­la­ry ama­la 
aşyr­mak üçin ener­ge­ti­ka, ulag-lo­gis­ti­ka, ara­
gat­na­şyk we beý­le­ki stra­te­gik ugur­lar­da se­bit 
hem-de hal­ka­ra äh­mi­ýet­li iri tas­la­ma­la­ry öňe 
sür­ýär, ola­ry dur­mu­şa ge­çir­mek üçin has-da 
iş­jeň iş­le­ri alyp bar­ýar.

Hormatly doganlar!
Hor­mat­ly sam­mi­te gat­na­şy­jy­lar!

Tür­ki döw­let­le­riň ara­syn­da­ky gat­na­şyk­lar­
da medeni-ynsanperwer ulgama aýratyn orun 
de­giş­li­dir. Bu ugur­da al­nyp ba­ryl­ýan hyz­mat­
daş­lyk halk­la­ry­my­zyň öz­bo­luş­ly mil­li aý­ra­
tynlyklaryny we ruhy gymmatlyklaryny gorap 
sak­la­mak­da, ony kä­mil­leş­dir­mek­de, dün­ýä ta­
nat­mak­da uly äh­mi­ýe­te eýe­dir. Şu­nuň bi­len bag­
ly­lyk­da, bi­le­lik­dä­ki me­de­ni-köp­çü­lik çä­re­le­ri­ni 
gu­ra­mak bo­ýun­ça iş­le­ri güýç­len­dir­me­gi tek­lip 
ed­ýä­ris. Hu­su­san-da, Me­de­ni­ýet gün­le­ri­ni, teatr 
çy­kyş­la­ry­ny, dür­li ser­gi­le­ri, ki­no gün­le­ri­ni ge­
çir­mek bo­ýun­ça bi­ziň dur­mu­şa ge­çir­ýän uly iş­
le­ri­miz bar we olar köp­dür. Ýurt­la­ry­my­zyň bu 
ugurda gazanan baý tejribesini dowam etdirme
gi maksadalaýyk hasaplaýarys.

Ýa­kyn wagt­da biz Azer­baý­jan­da Türk­me­
nis­ta­nyň Me­de­ni­ýet gün­le­ri­ni ge­çir­me­gi me­
ýil­leş­dir­ýä­ris. Şeý­le hem iki hal­kyň ha­ly­çy­lyk 
we ha­ly do­ka­mak däp­le­ri­ni ös­dür­mek ba­bat­da 
ta­gal­la ed­ýä­ris. Şol bir wagt­da be­dew at­la­ry, hu­
su­san-da, ahal­te­ke we ga­ra­bag at­la­ry­ny ös­dü­rip 
ýe­tiş­dir­mek bo­ýun­ça ga­dy­my sun­ga­ty gaý­ta­dan 
di­kelt­mek ba­bat­da iş­leş­me­gi göz öňün­de tut­ýa­
rys. Bu çä­re­le­riň me­de­ni gat­na­şyk­la­ry­my­zy 
has-da kä­mil­leş­dir­mä­ge ýar­dam ber­jek­di­gi­ne 
berk ynan­ýa­rys. Şu­nuň ýa­ly çä­re­le­ri beý­le­ki do­
ganlyk ýurtlar bilen hem guramagy maksadala
ýyk hasaplaýarys.

Ylym we bi­lim ul­ga­myn­da aka­de­mi­ki alyş­
ma­la­ry gi­ňelt­mä­ge, ta­lyp ha­ky mak­sat­na­ma­la­
ry­ny ýo­la goý­ma­ga, halk­la­ry­my­zyň ta­ry­hy­ny 
we me­de­ni mi­ra­sy­ny öw­ren­mek bo­ýun­ça bi­le­
lik­dä­ki iş­le­ri alyp bar­ma­ga hem aý­ra­tyn äh­mi­
ýet berilmegi zerurdyr. Sport we bedenterbiýe 
ba­bat­da bol­sa ýurt­la­ry­my­zyň ara­syn­da hal­ka­
ra ýa­ryş­la­ry, tür­gen­le­şik çä­re­le­ri­ni ge­çir­me­gi, 
ýaş­la­ryň ara­syn­da fi­zi­ki iş­jeň­li­gi wa­gyz ed­ýän 
mak­sat­na­ma­la­ry ama­la aşyr­ma­gy ýer­lik­li ha­
saplaýarys.

Ýo­kar­da be­ýan edi­len asyl­ly mak­sat­la­ra ýet­
mek, ata-ba­ba­la­ry­my­zyň dost-do­gan­lyk gat­
na­şyk­la­ry­ny ös­dür­mek ba­ra­da­ky wes­ýet­le­ri­ne 
eýe­rip, öňü­miz­de du­ran mö­hüm we­zi­pe­le­ri ýe­
ri­ne ýe­tir­mek üçin Türk­me­nis­tan Tür­ki Döw­
let­le­riň Gu­ra­ma­sy­na gir­ýän äh­li döw­let­ler bi­len 
has ön­jeý­li we ys­ny­şyk­ly hyz­mat­daş­lyk et­mä­ge 
he­mi­şe taý­ýar­dyr.

Hormatly doganlar!
Sö­zü­miň ahy­ryn­da si­ziň hem­mä­ňi­ze berk 

jan sag­lyk, alyp bar­ýan iş­le­ri­ňiz­de uly üs­tün­lik­
le­ri, tür­ki döw­let­le­riň do­gan­lyk halk­la­ry­na bol
sa aba­dan­çy­lyk, gül­läp ösüş, asu­da we bag­ty­ýar 
dur­mu­şy ar­zuw ed­ýä­rin.

Türkmen halkynyň Milli Lideri, Türkmenistanyň Halk 
Maslahatynyň Başlygy Gurbanguly Berdimuhamedowyň Türki 

Döwletleriň Guramasynyň döwlet Baştutanlarynyň XII sammitindäki  
ÇYKYŞY 

(Gabala şäheri, 2025-nji ýylyň 7-nji oktýabry)

Mun­dan 30 ýyl ozal, 1992-nji ýy­lyň 2-nji mar­
tyn­da Türk­menis­tan Bir­le­şen Mil­let­ler Gu­ra­
ma­sy­nyň Baş As­samb­le­ýa­sy­nyň 46-njy mej­li­

sin­de Milletler Bi­le­le­şi­gi­niň deň­hu­kuk­ly ag­za­ly­gy­na ka­bul 
edi­lip­di. Bu ta­ry­hy se­ne Ga­raş­syz Türk­me­nis­ta­nyň 
pa­ra­hat­çy­lyk sö­ýü­ji­lik­li da­şa­ry sy­ýa­sa­ty­nyň ke­ma­la 
gel­me­gi­niň ýyl ýaz­gy­syn­da aý­ra­tyn orun eýe­le­ýär. Şol 
gün­den bä­ri ge­çen ta­ry­hy nuk­daý­na­zar­dan uzak bol­
ma­dyk dö­wür Türk­me­nis­ta­nyň Mil­let­ler Bi­le­le­şi­gi­niň 
sy­nag­dan ge­çen umu­ma­dam­zat ýö­rel­ge­le­ri­ne, BMG-
niň Düz­gün­na­ma­sy­nyň maz­mu­ny­na we ru­hu­na, öz 
üs­tü­ne alan borç­na­ma­la­ry­na, il­ki bi­len, pa­ra­hat­çy­ly­gy, 
howp­suz­ly­gy we dur­nuk­ly ösü­şi üp­jün et­mek ba­ra­da­ky 
borç­na­ma­la­ry­na eýer­ýän­di­gi­niň aý­dyň su­but­na­ma­sy 
bol­dy. Mu­nuň şeý­le­di­gi­ne bi­ziň döw­le­ti­mi­ziň Bir­le­şen 
Mil­let­ler Gu­ra­ma­sy we onuň iri dü­züm­le­ri bi­len alyp bar­ýan 
ys­ny­şyk­ly hyz­mat­daş­ly­gy, BMG-niň eda­ra­la­ry we ýol­baş­çy­
la­ry ta­ra­pyn­dan he­mi­şe be­ril­ýän üns hem-de gol­daw şa­ýat­lyk 
ed­ýär. Bu ab­raý­ly hal­ka­ra gu­ra­ma bi­len gat­na­şyk­lar­da köp 
ugur­lar bo­ýun­ça ýo­la goý­lan hyz­mat­daş­lygyň esasynda öza­
ra ar­ka­la­şyk­ly he­re­ket et­mek bo­ýun­ça baý tej­ri­be top­lan­dy.

Türk­me­nis­ta­nyň da­şa­ry sy­ýa­sa­ty­nyň stra­te­gi­ki ug­ry 
hök­mün­de pa­ra­hat­çy­ly­gy we howp­suz­ly­gy ber­kit­mek me­
se­le­le­ri­ne iş­jeň gat­naş­mak­ly­gy ýö­ne ýer­den däl­dir. Se­bä­bi 
howp­suz­ly­gy we dur­nuk­ly­ly­gy üp­jün et­mek, dur­nuk­ly ösüş 
bo­ýun­ça äh­lu­mu­my me­se­le­le­riň tu­tuş­la­ýyn top­lu­my­ny çöz­
me­giň hök­ma­ny şer­ti bo­lup dur­ýar.

Hor­mat­ly Pre­zi­den­ti­mi­ziň BMG-niň Baş As­samb­le­ýa­
sy­nyň 80-nji ýu­bi­leý mej­li­sin­de dün­ýä­de aba­dan ýa­şa­ýyş-
dur­mu­şy bin­ýat et­mek, ulag-kom­mu­ni­ka­si­ýa we ener­ge­ti­ka 
ul­ga­myn­da­ky howp­suz­lyk, eko­lo­gi­ýa me­se­le­le­ri, suw se­riş­

de­le­rin­den re­je­li peý­da­lan­mak ug­run­da­ky öňe sü­ren baş­lan­
gyç­la­ry giň gol­da­wa eýe bol­dy we ýur­du­my­zyň hal­ka­ra ab­
ra­ýy­nyň bar­ha ös­ýän­di­gi­niň aý­dyň su­but­na­ma­sy­na öw­rül­di.

Ýur­du­my­zyň Bi­ta­rap­lyk sy­ýa­sa­tyna Ýer ýü­zü­niň döw­let­
le­ri­niň we se­bit­le­ri­niň ara­syn­da ar­ka­la­şyk­ly he­re­ket­le­ri ýo­la 
goý­ma­gyň, pa­ra­hat­çy­ly­gy we dur­nuk­ly­ly­gy gol­da­ma­gyň örän 
mö­hüm se­riş­de­si hök­mün­de ga­ral­ýan­dy­gy «Hal­ka­ra pa­ra­hat­
çy­ly­gy, howp­suz­ly­gy we dur­nuk­ly ösüş pro­se­si­ni üp­jün et­mek 
hem-de pug­ta­lan­dyr­mak işin­de bi­ta­rap­lyk sy­ýa­sa­ty­nyň or­ny 
we äh­mi­ýe­ti» at­ly Ka­rar­na­ma­nyň tas­la­ma­sy­na se­ret­mek bo­
ýun­ça edi­len tek­lip­de aý­dyň şöh­le­len­di. 

Mil­le­ta­ra gat­na­şyk­la­ryn­da mil­li gym­mat­lyk­lar, däp-des­

sur­lar, düz­gün-ka­da­lar tä­ze maz­mu­na eýe bol­ýar­lar we olar 
mil­let­le­ri öza­ra je­bis­leş­di­ri­ji, bag­laý­jy bo­lup hyz­mat ed­ýär­ler. 
Şu nuk­daý­na­zar­dan, hor­mat­ly Pre­zi­den­ti­miz Bir­le­şen Mil­let­
ler Gu­ra­ma­sy­nyň be­lent mün­be­rin­de mil­le­ta­ra gat­na­şyk­la­ry 

ber­kit­mä­ge, ola­ryň ara­syn­da sy­ýa­sy we yk­dy­
sa­dy ösüş bi­len bir ha­tar­da, me­de­ni ara­gat­na­
şyk­la­ry ös­dür­mä­ge gö­nük­di­ri­len baş­lan­gyç­la­ry 
dur­mu­şa ge­çir­mek üçin Köp­dil­li dip­lo­ma­ti­ýa­nyň 
hal­ka­ra gü­nü­ni yg­lan et­mek ba­ra­da baş­lan­gy­jy 
öňe sür­di. Bu öňe sür­len tek­lip hiç bir hal­kyň 
ýa­şa­ýyş-dur­muş de­re­je­sin­den üz­ňe bol­ma­dyk 
me­de­ni­ýet­le­riň ara­syn­da­ky dia­lo­gy ös­dür­mek­de 
örän uly we­zi­pä­ni ýe­ri­ne ýe­tir­jek­di­gi şüb­he­siz­
dir. Hä­zir­ki wagt­da Türk­me­nis­tan pa­ra­hat­çy­ly­
ga, dün­ýä­niň äh­li halk­la­ry bi­len dost­lu­gy, bi­rek-

bi­re­ge peý­da­ly, deň­hu­kuk­ly hyz­mat­daş­ly­gy pug­ta­lan­dyr­ýan 
yla­laş­dy­ry­jy döw­let hök­mün­de bü­tin dün­ýä­de ta­nal­ýar. 

Hor­mat­ly Pre­zi­den­ti­mi­ziň dün­ýä bi­le­le­şi­gi­ne glo­bal 
we se­bit ösüş­le­ri­niň iň mö­hüm me­se­le­le­ri­ni çöz­mek­
lik­dä­ki jo­gap­kär­çi­li­gi paý­laş­ma­ga, hä­zir we gel­jek­de 
hä­zir­ki za­man me­se­le­le­ri­niň çöz­gü­di­ne gat­naş­ma­ga 
taý­ýar­dy­gy­ny be­ýan et­me­gi Türk­me­nis­ta­nyň da­şa­ry 
sy­ýa­sa­ty­nyň dün­ýä ýü­zün­de do­ly gol­da­nyl­ýan­dy­gy­nyň 
aý­dyň şö­hle­len­me­si­dir.

Mäh­ri­je­mal MÄ­ME­DO­WA,
 Hal­ka­ra yk­dy­sa­dy gat­na­şyk­la­ry 
ka­fed­ra­sy­nyň uly mu­gal­ly­my.

TÜRKMENISTAN — BMG :
ählumumy parahatçylyk we durnukly ösüş

Ýig­re­ne­ni­miz how­sa­la­ly hal bi­ziň
Aslynda, howsalalyk, alada etmeklik diri 

gal­ma­gyň mö­hüm fak­to­ry. Se­bä­bi bu hal ada­
my diý­seň ruh­lan­dyr­ýar (Et­jek awy ha­kyn­da 
ala­da­lan­ýan ýol­bar­syň ra­hat ýol­bar­sa gö­rä di­ri 
gal­mak äh­ti­mal­ly­gy ýo­ka­ry). Ýö­ne how­sa­la­
dan dy­nyp bol­ma­sa, ol ga­ty çalt ýü­ze çy­kyp, 
adam­da stress dö­red­ýär. 

Dominguez Hills adyndaky Kaliforniýa 
döw­let uni­wer­si­te­ti­niň psi­ho­lo­gy Lar­ri Ro­ze­
niň pi­ki­ri­ne gö­rä, smart­fon­lar her ge­zek se­
redilende täze maglumat we duýgy  bermek 
ar­ka­ly adam­lar­da eme­li how­sa­la­lyk dö­red­ýär. 
Şo­nuň üçin te­le­fo­ny hat­da bir pur­sat hem gap­
dala goýsak, nämedir bir zady sypdyrýan ýaly 
alada galýarys. 

How­sa­la­ly­gyň bu gör­nü­şi­ne «syp­dy­ry­
lan bäh­bi­diň gor­ku­sy» di­ýil­ýär. Dün­ýä dö­räp 
adamlar bu haldan ejir çekýär. Smart
fonlar peýda bolmanka, bizi 
şeý­le how­sa­la­dan ha­las 
eden zat — hakykat
danam, näçeräk 
za­dy de­ňi­miz­den 
g e ç i r e n i m i z i 
anyk­la­ma­gyň 
aň­sat usu­
ly­nyň ýok­
dugydy. Öý 
telefonyny ja
ýymyzda go
ýup bir şü­we­le­
ňe gi­de­ni­miz­de, 
şol bir wag­tyň 
özün­de gur­a­lan baş­
ga şü­we­leň­le­riň bi­ziň­
kiden has gyzykly geçip 
du­ran­dy­gy­ny bil­mek müm­kin­
çiligimiz ýokdy. Gyzykly bolsun, gy
zyk­syz bol­sun, di­ňe ba­ran şü­we­le­ňi­miz bi­len 
bolýardyk.

Smart­fon­lar di­ňe syp­dy­ran we yza ga­lan 
zat­la­ry­my­zy anyk­la­ma­ga kö­mek et­män, eý­
sem, bil­di­riş­le­ri ar­ka­ly bi­zi how­sa­la­lan­dyr­ýar. 
Özü­mi­zi go­ra­ma­gyň ýe­ke-täk usu­ly hem — hiç 
za­dy syp­dyr­ma­ýan­dy­gy­my­zy anyk­la­mak üçin 
telefonymyzy yzygiderli barlamak bolup dur
ýar. Ýö­ne bu zat bi­ziň syp­dy­ry­lan bäh­bit ba­ra­
daky gorkymyzy azaltmakdan geçen, gaýtam, 
ony şeý­le bir ýo­ka­ry de­re­jä çy­kar­ýar. Se­bä­bi 
indi her gezek telefony bir ýana goýanymyzda, 
biz­de kor­ti­zol gor­mo­ny bö­lü­nip çyk­ýar (Kor­
ti­zol öz­bo­luş­ly stress gor­mo­ny bo­lup gor­ku­ly 
hal­lar­da, «ur ýa gaç» ýa­ly ýag­daý­lar­da ýü­ze 
çyk­ýar). Kor­ti­zol biz­de how­sa­la dö­red­ýär. Bu 
duý­gy­nam biz ha­la­my­zok. Ony ýeň­mek üçin 
te­le­fo­na se­ret­me­li bol­ýas. Ana, şol pur­sa­dam 
ýagdaýymyz gowulanýar, smartfony ýene gap
da­la goý­du­gy­myz, öň­kü­je ýag­da­ýy­my­za do­
lanýarys. Sypdyrylan bähbit gorkusy bilen, 
dart­gyn­ly­ly­gy aýyr­mak üçin te­le­fo­ny bar­la­ma­
gy, göz­den ge­çir­me­gi do­wam et­dir­ýä­ris. Şeý­
dibem, biz endiklerimizi has-da berkidýäris. 

Biz söý­giň küý­se­gin­de
Biz jem­gy­ýe­tiň bir bö­le­gi. Şo­nuň üçin hem 

beý­le­ki adam­lar bi­len saz­la­şyk­ly gat­na­şyk­da 
bolmaga ymtylýarys.

Edil ýa­ňy-ýa­kyn­la­ram bi­zi ha­ky­ky (re­al) 

adamlar ykrar ýa-da inkär edýärdiler. Mekdep 
döw­rü­miz­de synp­daş­la­ry­myz öz ara­myz­da ki­
miň has eka­byr, ta­ny­mal­dy­gy­my­zy kes­git­le­
mek üçin 0-dan 10-a çen­li bal ul­ga­myn­da so­
wal­na­ma ge­çi­rip­di­ler. Şon­da  men –3 alyp­dym.

El­bet­de, 0-dan 10-a çen­li ot­ri­sa­tel san ýok. 
Gür­rüň bu ýer­de baş­ga zat hak­da: şol wagt men 
özü­me ber­len ba­ha­ny gö­ni, jan­ly ýag­daý­da, 
hatda ýe­ke­lik­de eşi­dip­dim. Şol bar­lag so­wal­
na­ma­sy hä­zir ge­çi­ri­len bol­sa, öz­ge­le­riň pi­kir, 
ses ber­mek­le­ri üçin ol hök­man in­ter­ne­te go­ýu­
lar­dy. Uly meş­hur­ly­ga eýe bo­lan yk­jam go­şun­
dy­lar «Uber»-iň sa­na­wy bi­len bol­sun, so­si­al 
tor­la­ryň «li­ke»-y bi­len bol­sun, ga­raz, öz ula­
ny­jy­la­ry­nyň bi­rek-bi­re­ge ba­ha ber­mek­le­ri üçin 
şert dö­ret­mä­ge ym­tyl­ýar.  

Bu hem tö­tän­lik däl. Özü­ni yk­rar et­dir­mek­
li­ge bo­lan hö­we­siň adam­la­ra mah­sus­dy­gy­ny, 

öz­ge­ler­den özü­miz hak­da pi­kir al­mak­
ly­gyň nä­çe köp müm­kin­çi­li­gi 

bol­sa, şon­ça-da şeý­le za­
dyň yzy­na hu­mar­ly 
düş­jek­di­gi­mi­zi tas­

lamaçylar gowy 
bilýär. Adam 
Al­ter «Ir­re­sis­
tible: The Rise 
of Addictive 
T e c h n o l o
gy and the 
Business of 

Keeping Us 
Hoo­ked» at­ly ki­

tabynda Facebook-
da «li­ke» düw­me­si­

niň peý­da bol­ma­gy­nyň 
bahasyna ýetip bolmajak 

psi­ho­lo­gik tä­si­ri­niň bar­dy­gy­ny 
bel­le­ýär. Onuň söz­le­ri­ne gö­rä, «li­ke» ga­

zan­ma­dyk pos­tu­myz di­ňe bir şah­sy jeb­ri­miz 
däl-de, eý­sem, köp­çü­li­giň öňün­de ki­çel­me bo­
lup durýar.

 Öz­ge­le­riň pi­ki­ri­niň bi­ze mö­hüm­di­gi ha­kyn­
daky hakykat ikuçsuzdyr (ýogsa, men häli-hä
zi­rem şol meş­hur­lyk ha­kyn­da ge­çi­ri­len so­wal­
na­ma­ny ýat­lap ýör­jek­mi?!).

Iň geň zat hem, biz di­ňe bir öz­ge­le­riň pi­ki­
ri hak­da ala­da­lan­man, eý­sem, ola­ryň bi­zi ba­
ha­lan­dyr­mak­la­ry­nam özü­miz ha­ýyş ed­ýä­ris. 
Şo­nuň üçi­nem in­ter­net­de su­rat paý­laş­ýa­rys, 
tes­wir ýaz­ýa­rys. Şeý­dip özü­mi­ziň söý­gä my­
na­syp­dy­gy­my­zy, äh­mi­ýet­li­di­gi­mi­zi gör­kez­jek 
bol­ýa­rys. Biz bi­len öz­ge­le­riň yla­la­şyp ýa-da 
yla­laş­ma­ýan­dy­gy­ny bil­mek üçin te­le­fon­da­ky 
tä­ze­len­me­le­ri, has ta­ky­ky, ola­ryň on­laýn pro­
fil­le­ri­ni yzar­la­ýa­rys (Öz dur­mu­şy­my­zy has 
özü­ne çe­ki­ji gör­kez­mek üçin sa­hy­pa­la­ry­my­
zy ti­mar­lap dur­mak en­di­gi­mi­ziň öz­ge­ler­de-de 
bardygyny käte unudaýýarys).

Şun­luk­da, so­si­al tor­lar­da köp wagt ge­
çir­mek dep­res­si­ýa, özü­mi­ze bo­lan yna­my­
my­zyň pe­se düş­me­gi­ne ge­tir­ýär. Mek­dep 
döw­rün­dä­ki ýa­ra­maz zat­la­ry uly dur­muş­
da täzeden dikeltmäge bolan ymtylmamyza 
dü­şü­ner ýa­ly däl bi­ziň.

Terjime eden:  
Gur­ban­sä­het GUR­BAN­SÄ­HE­DOW,  

Hal­ka­ra žur­na­lis­ti­ka­sy  
fa­kul­te­ti­niň V ýyl ta­ly­by,
«Ýaş diplomatyň sesi».

ARAÇÄGI SAKLA!

KETRIN PRAÝS

Ş     ol gün mek­dep­de iň sy­lag­ly us­sat­la­ryň bi­ri bo­lan Ogul­gül mu­gal­
ly­ma okuw­çy­la­ryň  eka­by­ry: «Mu­gal­lym­çy­lyk kä­ri­ne ça­ga­lyk­dan 
hö­wes edip­mi­di­ňiz?» di­ýip so­wal ber­di. Ol bir my­la­ýym ýyl­gyr­dy-

da:   «Men ede­bi­ýat­şy­nas alym bol­ma­gyň ar­zu­wyn­da­dym. Şol ar­zu­wym hem 
me­ni Mag­tym­gu­ly adyn­da­ky Türk­men döw­let uni­wer­si­te­ti­niň ga­py­syn­dan elt­
di. Em­ma yz­ly-yzy­na dört ýy­lyň şow­suz sy­na­ny­şy­gy la­py­my keç et­di. Soň­ky 
ýyl bol­sa we­la­ýat mer­ke­zin­de ýer­leş­ýän Mu­gal­lym­çy­lyk mek­de­bi­ne gi­rip, ony 
üs­tün­lik­li ta­mam­la­dym. Şol ar­zu­wym we­lin, ça­ga ýa­ly höt­jet­li­gi­ne tu­tup, eňek 
berenokdy. Ony ynjaltmak maksady bilen ýene gerekli resminamalarymy taý
ýar­lap, ni­re­de­siň Aş­ga­bat di­ýip ýo­la düş­düm. Bu ge­zek  ýü­re­gim suw­lu­ja­dy, 

özü­mi pir­den pa­ta alan şä­girt ýa­ly ynam­ly duý­ýar­dym. Se­bä­bi ge­çen ýyl­la­ryň 
için­de oka­ma­dyk ese­rim, ýat bek­le­me­dik goş­gym, ba­ryp gör­me­dik ki­tap­ha­
nam gal­man­dy. Her nä­me-­de bol­sa, döw­let sy­nag­la­ry­ny tab­şyr­ma­ga barýan. 
Özi-de rus di­lin­de. Köp şü­kür, Wa­ta­ny­myz Ga­raş­syz­ly­gy­ny ala­ly bä­ri, in­di 

ähli zatlar ene dilimizde.
...Şol gün rus şa­hy­ry A.S.Puş­ki­niň goş­gu­ly ki­ta­by­ny kel­lä­mi gal­dyr­man 

okap otur­şy­ma gi­je ýa­rym­dan agan­soň, bi­raz ymyz­ga­nyp­dy­ryn. Düý­şüm­de 
özü­me bir­nä­çe ýyl bä­ri ta­nyş bo­lan ga­py­dan ät­läp, ko­ri­do­ryň ug­ry bi­len ýö­räp 
baş­lap­dy­ryn. Bir­den­kä ko­ri­do­ryň ahy­ryn­da boý­dan-ba­şa ak ge­ýi­nen bir ada­
ma gö­züm düş­di. Gö­zü­mi aý­ryp bil­män ýö­räp bar­şy­ma, onuň rus hal­ky­nyň 
be­ýik şa­hy­ry A.S.Puş­kin­di­gi­ni saý­gar­dym. Men ýa­ny­na go­laý­laş­dy­gym­ça, 

onuň elin­de bir zat tu­tup du­ran­dy­gy­ny we ma­ňa ga­raş­ýan­dy­gy­ny aň­dym. 
Ýa­ky­ny­na bar­sam, onuň elin­de bir bed­re süý­düň bar­dy­gy­ny gör­düm. Ol emaý 
bi­len elin­dä­ki süýt­li bed­re­si­ni ma­ňa uzat­dy, bir­den­kä, şol ýer­de nä­me bo­lup 
ge­çe­ni­ni aň­şy­ryp ýe­tiş­me­dim, ýa ala­sar­myk duý­gu­lar bi­len ebe­teý­siz­lik et­

dim, ga­raz bed­re  ga­çyp, için­dä­ki süýt ýe­re dö­kü­lip git­di. Süýt­den ýa­ňa ýeriň 
ýü­zi ap-ak bol­dy. Şol pur­sat me­niň ýü­züm hem ak tam ýa­ly­dy. Öm­rüm­de 

ýe­ke­je ge­zek ber­len müm­kin­çi­li­gi elim­den aldyryp bar­ýan ýa­ly, bed­rä­ni şol 
ba­da ýer­den gar­bap al­dym. Ýö­ne  eý­ýäm giç­di... Bed­rä­ni eli­me alyp, içi­ne se­
ret­sem, düý­bün­de bi­ra­za­jyk süýt ga­lan eken. Ba­şy­my  gal­dy­ryp, tö­we­re­gi­me 
göz aý­la­sam, ne Puş­kin bar, ne-de elim­dä­ki süýt­li bed­re. Şol wagt onuň di­ňe 
düýş­dü­gi­ne göz ýe­tir­dim. Şol pur­sat kel­lä­me ge­len pi­ki­re se­ret­se­ne, öz düý­
şü­mi özüm ýor­dum... «Diý­mek men şu ýo­ka­ry okuw ja­ýy­nyň ta­ly­by bol­sam-
da, alym bol­ma­jak eke­nim» diý­dim. Dur­mu­şam ada­myň ni­ýe­ti­ne gö­rä bo­lar 

oguş­ýa. Şol ýyl gi­riş sy­nag­la­ry­ny üs­tün­lik­li tab­şy­ryp, uni­wer­si­te­tiň Türk­men 
di­li we ede­bi­ýa­ty fa­kul­te­ti­niň ta­ly­by bol­dum, ony ta­pa­wut­la­nan dip­lom bi­len 
ta­mam­la­dym. Rus, arap-pars dil­le­ri­ni su­wa­ra öw­ren­dim, öz­baş­dak oka­lan 
eser­le­ri­miň üs­tü­ni ýe­tir­dim, alym­lyk işi­me-de baş­la­dym, em­ma dur­mu­şyň 
ma­ňa baş­ga­rak ta­ýyn­lap go­ýan or­ny bar eken. Ga­raz, alym bol­ma­dym».
Okuw­çy­la­ryň bi­ri: «Eger şol ýyl­la­ra do­la­nyp, tä­ze­den müm­kin­çi­lik dö­re­

dil­se, pi­ki­ri­ňi­zi üýt­ge­der­di­ňiz­mi?» di­ýip so­ra­dy. «Bed­rä­ni bil­geş­le­ýin ýe­re 
ga­çy­ryp, ýe­ne-de mu­gal­lym bo­lar­dym. Se­bä­bi me­niň si­ziň ýa­ly gö­rel­de­li 

okuw­çy­la­rym bar» di­ýip, Ogul­gül mu­gal­lym buý­sanç­ly ýyl­gyr­dy.

Ajaýyp NOBATOWA, 
Hal­ka­ra žur­na­lis­ti­ka­sy  

fa­kul­te­ti­niň  
V ýyl talyby,  

«Ýaş diplomatyň sesi». 

Ýorgut
Sosial torlarda köp wagt geçirmek 

dep­res­si­ýa, özü­mi­ze bo­lan yna­my­my­zyň 
pe­se düş­me­gi­ne ge­tir­ýär.

2025-nji ýylyň 10-njy oktýabrynda Türkmenistanyň Saglygy goraýyş we derman senagaty işgärleriniň güni 
mynasybetli «Saglygy goraýyş, bilim we sport Berkarar döwletiň täze eýýamynyň Galkynyşy döwründe» atly halkara 

sergi we ylmy maslahat öz işine başlady.

5-nji oktýabr Mugallymlar güni

AŞGABAT
Kemal bolduň ata-baba kesbinden,
Merjen şäherim sen, gözel Aşgabat!
Görsem gana bilmen gözel keşbiňden,
Merjen şäherim sen, gözel Aşgabat!

Etekläp otyrsyň gojaman dagy,
Gujagyň lälezar, bossanly-bagly,
Töwerek şuglaly, mermer binaly,
Merjen şäherim sen, gözel Aşgabat!

Bu gün gujagyňda tutulýar toýlar,
Gurulýar döwrebap owadan öýler,
Göwnüňi göterýär uzyn şaýollar,
Merjen şäherim sen, gözel Aşgabat!

Senetdir, sungatyň ýagşydan-ýagşy,
Dünýä şöhratlydyr halylaň nagşy,
Waspyňy taryplap joşýandyr bagşy,
Merjen şäherim sen, gözel Aşgabat!

Aşgabadym, adyň doldy jahana,
Gül gujagyň meňzäp ajap bahara,
Baky ýaraşyk sen, eziz Watana,
Merjen şäherim sen, gözel Aşgabat!

Oguljan KURBANOWA,
Halkara žurnalistikasy 

fakultetiniň II ýyl talyby.

GARAŞSYZ  WATANYM,  
EZIZ DIÝARYM!

Şowhunyň ýetipdir asman deňine,
Garaşsyz Watanym, eziz Diýarym!
Göwünlermiz joşýar aýdym heňine,
Garaşsyz Watanym, eziz Diýarym!

Parahatdyr baky berkarar ýurdum,
Ynanyşmaklyga goluňy berdiň,
Adyňa guwanýas ýürekden, serden,
Garaşsyz Watanym, eziz Diýarym!

Mukamlar ýaňlanýar eziz ýaýlamda,
Bagt görünýär oňa nazar aýlaňda,
Her gezek buýsanýan şatlyk paýlaňda,
Garaşsyz Watanym, eziz Diýarym!

Sendedir Diýarym bagtyň çüwmesi,
Pasyrdasyn gelinleriň öýmesi,
Mukamdyr gyzlaryň şaýly düwmesi,
Garaşsyz Watanym, eziz Diýarym!

Çar ýanyň joşgunly toýdur-dabara,
Ýaňlanýar dep, gopuz, dutar, nagara,
Dünýä görelde sen nusga alara,
Garaşsyz Watanym, eziz Diýarym!

Aýnur HUDAÝBERGENOWA,
Halkara žurnalistikasy 

fakultetiniň IV ýyl talyby.

Talyplaryň 
döredijiliginden

Söýýän güýz paslyny,
Sarylygyny.
Göwnüme hoş ýakýar onuň pes päli.
Ölüm bilen ömrüň aralygyny
Ölçemeli ýaprak şahada häli.

Ýöne, ine,
Sowuk şemal öwüser,
Şonda birden şahasyndan täner ol.
Ol howada böker, oýnar, towusar,
Kepder deý gökde agyp-döner ol.

Edil gara ýere ýetdim-ýetdimde,
Birden ýene galar gider asmana.
Garagol çaga deý durmaz hetdinde
Ajalyň öňünde gelmez amana.

Ajalyny almaýan dek boýnuna
Ol keçjallyk bilen oýn eder ýeser.
Geňler galyp onuň täsin oýnuna
Gyşam birazajyk yzyna teser.

Tebigat bilen ynsanyň sazlaşygy dünýe döräp duran bolmaly diý­
sek, lap etdigimiz bolmaz. Şonuň üçin tebigat biziň öýümiz diýilme­
gem ýöne ýere däl. Sebäbi ynsanyň ömri bilen tebigatyň pasyllara 
bölünip özara sazlaşmagynda islesek-islemesek uly meňzeşlikler bar. 
Biz, köplenç, ynsan ömrüni pasyllar boýunça göz öňümize getirýäris. 

Göräýmäge, güýz pasly beýleki pasyllardan agras görünse-de,  
Gurbannazar şahyryň: «Söýýän güýz paslyny, sarylygyny, // Göw­
nüme hoş ýakýar onuň pes päli» diýen setirlerini okap, bu paslyň 
ynsan kalbyna juda ýakynlygy hakynda oýa batdym. Şol pursat güýze 
çalymdaş göwni sada, kalby nurana, il-gününi öz bagtyna deňeýän, 
sada hem salyhatly ynsanlar ýadyma düşdi. Diýmek, güýzde ähli ha­
syllar ýetişip, miwe getirip, keramatly saçaklarymyza rysgal dolýar. 
Ynsan hem ençeme ýyllaryň dowamynda ösüp, kämilleşip, ogul-gyz 
ýetişdirip bereketli ojagynyň hak eýelerine, öýüň sylag-hormatly, 
maşgalanyň agzybirligini gazanýan kethudasyna öwrülýär. Garaz, 
ynsan bilen güýz paslynyň özara sazlaşygy ynsanlaryň kalbynda eg­
silmejek täze-täze duýgulary kemala getirýär. Ine, şeýdibem ynsan 
dünýäsinde güýz pasly kämilligiň, parasatlylygyň nyşanyna öwrül­
ýär. Şonuň üçin bolmaly, ynsan kalby güýz gelende  rahatlyk tapyp, 
täze dogjak ertirlere tarap dogumly ädimler bilen ýola düşýär. Ýene-
de şu ýerde Gurbannazar şahyryň goşgy setirleri kalbyňa dolýar:

   Gördüm menem ýigrimi bäşiň içinde:
             Güýz gelýär—ýapraklar, meýdanlar solýar.

Ýöne iň beýik zat: adam durmuşyn,
Kalbyny beýgeldýän eserler galýar.

Mähriban BERDIÝEWA,
Halkara žurnalistikasy fakultetiniň

 I ýyl talyby.

Ýetmiş bäşiň güýzi hasrat getirdi,
Ynsan duýgularyn lerzana salyp. 
Olaryň kalbyna gül eken bagban,
Ýaşapdy ýürekde gözellik bolup.

Diýipdiň gözlerden baky gitme ýok,
Şoň üçin ýürekden gitmediň baky.
Ýaşap ýörsüň dünýämiziň töründe,
Seniň aýdymyňdyr kalbymyzdaky.

Şygryň ajap ertirlere gönezlik.
Säher turup sylýan ýüze çagany.
Päkligimde bolup bilsem şonçarak,
Diýýän şonda gözelligiň bagbany.

Baş egýän  
Şygyrlaň öwretdi maňa,
Watany enäni söýşüm dek söýýän.
Öçmejek söýgüden doly keremiň,
Şamçyrag ýoluma, bagryma öýýän.

Daň säherler aý-aýdyň gijeler,
Setirleriň bilen turýan, uklaýan.
Şoň üçin daşymdan aýlanyp ýör bagt,
Ýamana ýoldaş däl, bile ykmaýan.

Ynanyň, adamlar, aýdanlaryma,
Belki, sizem meniň ahwalym ýaly?!
Düşündim, baş atyp goldaýarsyňyz,
Gürsüldäp urýandyr ýüregiň tary.

Bary-ýogy otuz bäşiň içinde,
Täzeçe nur çaýdyň beýik POEZIÝA.
Şygyrlaryň baky ýaşar dünýäde,
Wah, özüň bolsadyň, şol kalbym ezýä.

Jumaberdi ARTYKOW, 
Žurnalistikanyň nazaryýeti we  

amalyýeti kafedrasynyň mugallymy, 
«Ýaş diplomatyň sesi».

GÜÝZ

«SÖÝÝÄN 
GÜÝZ PASLYNY, 
SARYLYGYNY...»

Gurbannazar 
Ezizowa

Альберт Эйнштейн.

Gurbannazar EZIZOW,
Türkmenistanyň halk ýazyjysy.


